
PANDUAN KURSUS

PENGENALAN

Panduan kursus disediakan untuk membantu pelajar memahami keperluan dan kandungan kursus.
Pelajar hendaklah sentiasa membaca dan merujuk bahagian panduan ini dengan teliti untuk
membolehkan pelajar melengkapkan kursus ini dengan jaya. Kursus LBI1012 Figh Ibadat &
Munakahat ini dirangka untuk memberikan pendedahan kepada pelajar mengenai konsep ibadat

dalam Islam serta yang berkaitan dengannya.

KUMPULAN SASARAN
Kursus ini ditawarkan kepada semua pelajar yang mengikuti Program [jazah Sarjana Muda Pendidikan
(Pendidikan Islam) dan Sarjana Pendidikan (Sekolah Rendah) bagi mengajar di sekolah-sekolah

rendah dan menengah di Malaysia.

PERUNTUKAN MASA PEMBELAJARAN
Mengikut piawaian MQA, sctiap jam kredit memerlukan pelajar memperuntukkan 40 jam
pembelajaran. Oleh itu pelajar memerlukan 120 jam waktu pembelajaran. Anggaran agihan waktu

pembelajaran bagi kursus LBI1012 Figh Ibadat & Munakahat ini adalah seperti jadual di bawah:

Jadual 1: Anggaran Agihan Masa Pembelajaran LBI1012

Bil. AKtiviti pembelajaran Jam pembelajaran
Bersemuka Tidak bersemuka

Bersemuka
1. | Tutorial 30 -

2. | Tutorial dalam talian - 30
3. | Membaca modul serta menyiapkan tugasan - 30
4. | Video P&P melalui MyLMS - 30

Jumlah Masa Pembelajaran 120




HURATAN LBI1012 (FIQH IBADAT & MUNAKAHAT)

HASIL PEMBELAJARAN KURSUS
Pada akhir kursus ini, pelajar diharap dapat:
1. Mendapat gambaran tentang konsep figh, sumber, istilah-istilah penting dan kandungannya

seperti bersuci, sembahyang, puasa, zakat dan haji.

[SS]

Mengetahui topik-topik perbincangan, hukum-hukum yang berkaitan dengan ibadah.

3. Mendedahkan kepada pelajar isu-isu semasa berkaitan dengan figh ibadah.

SINOPSIS KURSUS

Kursus ini memberi kefahaman kepada pelajar tentang figh ibadah yang meliputi perkara-perkara
yang berkaitan dengan taharah, solat, puasa, zakat, haji dan umrah serta Quran dan aqiqah.
Perbincangan tajuk-tajuk tersebut akan melibatkan dalil-dalil pensyariatan, dan syarat, pelaksanaan
dan seumpamanya. Selain daripada itu pelajar juga akan didedahkan dengan isu-isu semasa berkenaan

dengan ibadah.

IS KANDUNGAN KURSUS
Kursus ini terbahagi kepada 11 unit tajuk. Kandungan keseluruhan kursus adalah seperti berikut:

Unit 1: Taharah Dan Jenis-Jenis Hadas
Unit I mengandungi perbahasan mengenai definisi taharah, dalil-dalil daripada Al-Quran dan Hadis

serta hikmah pensyariatan taharah dalam Islam.

Unit 2: Mandi Wajib
Unit 2 mengandungi perbahasan mengenai perkara-perkara yang menyebabkan mandi wajib dan

cara-cara mandi wajib.

Unit 3: Solat
Unit 3 mengandungi perbahasan mengenai rukun solat, syarat sah solat, perkara-perkara yang

membatalkan solat serta sunat-sunat dalam solat.

Unit 4: Solat Jemaah
Unit 4 mengandungi perbahasan mengenai hukum solat berjemaah, syarat-syarat menjadi imam,

serta penjelasan tentang makmum muwafiq dan makmum masbug.

Unit 5: Solat Sunat
Unit 5 mengandungi perbahasan mengenai solat-solat rawatib yang mengiringi solat fardu dan solat-

solat sunat yang tidak mengiringi solat fardu seperti solat tarawih, istisqa” dan solat hajat.



Unit 6: Solat Jumaat dan Solat Sunat Hari Raya
Unit 6 mengandungi perbahasan mengenai definisi solat Jumaat, syarat-syarat solat Jumaat dan
amalan-amalan umum berkaitan hari Jumaat. Manakala dalam topik solat sunat hari raya mengandungi

perbahasan mengenai pensyariatan solat sunat hari raya dan amalan-amalan pada hari raya.

Unit 7: Pengurusan Jenazah
Unit 7 mengandungi perbahasan mengenai cara-cara memandikan jenazah, orang-orang yang berhak

memandikan jenazah, cara-cara mengafankan mayat dan mengebumikan mayat.

Unit 8: Zakat
Unit 8 mengandungi perbahasan mengenai pensyariatan zakat, facdah-facdah zakat serta isu-isu

semasa berkaitan zakat.

Unit 9: Puasa
Unit 9 mengandungi perbahasan mengenai definisi puasa, hikmah pensyariatan puasa, perkara-

perkara yang membatalkan puasa serta adab-adab puasa.

Unit 10: Haji dan Umrah
Unit 10 mengandungi perbahasan mengenai definisi haji dan umrah, hukum dan syarat mengerjakan

haji dan umrah serta pantang-larang semasa mengerjakan haji dan umrah.

Unit 11: Qurban, Aqiqah dan Sembelihan
Unit 11 mengandungi perbahasan mengenai definisi qurban, agiqah dan sembelihan, perbezaan antara

al-zabhu dan al-tazkiah serta syarat-syarat sah penyembelihan dan sunat-sunat penyembelihan.

NIT1 )

TAHARAH & JENIS-JENIS
HADAS

Pada akhir topik ini, anda seharusnya dapat:

1. Memahami pengertian taharah, dalil serta hikmah
pensyariatannya.

2. Menjelaskan jenis-jenis air serta hukum yang
berkaitan dengannya.

3. Menerangkan pembahagian najis beserta dengan
dalil.

4. Menghuraikan adab-adab ketika bersuci menurut
Islam.

1.0 PENDAHULUAN

Apakah yang dimaksudkan dengan Taharah? Adakah anda tahu tentang kepentingan Taharah?
Taharah atau bersuci merupakan elemen yang paling penting dalam ibadah. Sah atau tidak sesuatu
ibadah itu bergantung kepada diri seseorang Muslim itu sama ada berada dalam keadaan suci atau
scbaliknya.

Melalui konsep Taharah, Islam cuba untuk mendidik umatnya untuk mempraktikkan amalan
kebersihan bukan sahaja dalam ibadah tetapi juga dalam urusan harian. Keterampilan sescorang
Muslim yang bersih akan memperlihatkan keindahan ajaran Islam, sejajar dengan fitrah semula jadi
manusia yang suka kepada perkara yang cantik dan bersih.

Oleh yang demikian, Allah SWT telah mengajar hambanya bagaimana untuk mengetahui
benda-benda yang bersifat najis dan perkara-perkara yang menyebabkan sescorang itu berada dalam
keadaan tidak suci dari sudut hukum, syarat serta tatacara untuk menghilangkannya.

Sebelum seseorang itu melakukan ibadah kepada Allah, perkara paling utama yang perlu
dipastikan adalah sama ada dia berada dalam keadaan suci dan bersih daripada sebarang bentuk
kekotoran atau sebaliknya. Ini termasuklah kekotoran yang boleh dilihat dengan mata kasar (najis
avniyy) dan kekotoran yang dihukumkan wujud pada seseorang apabila dia melakukan perbuatan
tertentu atau ia berlaku secara sendirinya (najis hukmi).

Apakah yang dimaksudkan dengan hadas besar dan hadas kecil? Hadas kecil boleh dihilangkan
hanya dengan mengambil wuduk manakala hadas besar, seseorang itu perlu mandi hadas atau mandi
wajib. Justeru itu, dalam topik ini anda akan mempelajari tentang mandi wajib, perkara-perkara yang

